
Annotatsiya. Ushbu maqola o`zbek tilidagi somatizmlarning tarkib topish usullari 

bo`yicha tadqiqotga qaratilgan bo`lib, ularning kelib chiqish tarixi bo`yicha ham muhim 

tahlillarni namoyon qiladi. Bundan tashqari unda o`zbek tilshunosliklarining somatizmlar 

ustida olib borgan izlanishlari  natijalari bo`yicha kerakli xulosalarni aks ettiradi. Somatik 

birikmalarning turlari, ularning tarixiy kelib chiqishi bo`yicha ham ilmiy asoslangan 

namunalar tahlil qilinadi. 

Kalit so`zlar: somatizmlar, somatik-pragmatik tahlil, somonimik, osteonimik, angionik, 

ispanonimik, sensonimik. 

 

WAYS OF FORMING SOMATISMS IN THE UZBEK LANGUAGE 

 

Abstract. This article focuses on the research on the methods of formation of 

somatisms in the Uzbek language, and also shows important analyzes on the history of their 

origin. In addition, it reflects the necessary conclusions on the results of research conducted 

by Uzbek linguists on somatisms. The types of somatic compounds, their historical origin, 

and scientifically based samples are analyzed. 

Key words: somatisms, somatic-pragmatic analysis, somonymic, osteonymic, angionic, 

hispanonymic, sensonymic. 

 

O„zbek tili juda qadimiy va boy tillardan biri hisoblanadi. Undagi iboralar, maqol va 

matallar avloddan-avlodga meros bo'lib kelmoqda. Prezidentimiz Shavkat Mirziyoyev 

ta‟kidlaganidek, “...ayni paytda dunyoda ilm-fan va texnika jadal rivojlanib, 

mamlakatimizning xalqaro aloqalari kengaymoqda, buning natijasida hayotimizga xorijdan 

ko„plab yangi tushunchalar, so„z va iboralar kirib kelmoqda. Globallashuv sharoitida 

milliy tilimiz sofligini asrash, uning lug„at boyligini ko„paytirish, turli sohalarda zamonaviy 

atamalarga o„zbekcha muqobil variantlarni yaratish va ulardan bir xilda foydalanishni 

ta‟minlash dolzarb vazifadir”. Shu tufayli o„zbek va ingliz tilida keng qo`llaniladigan 

“bosh” komponentli  somatik iboralarni o`rgnishga va fanga yangilik kiritishga harakat 

qildik. 

Somatik frazeologiyaga ta`rif berishdan  oldin “somatizm” atamasi mazmuniga 

to„xtalib o„tamiz.“Somatizm” yunoncha “soma” so„zi bo„lib, “tana” degan ma‟noni 

bildiradi.Somatizmlar nafaqat inson tanasini anglatuvchi so„zlarni, balki hayvonlar tana 

a`zolari bilan bog`liq so`zlarni ham anglatishi mumkin. Somatik iboralarni o„rganish 

bo„yicha alohida tadqiqot sifatida U.Rashidovaning “O„zbek tilidagi somatik iboralarning 

semantik-pragmatik tahlili (ko„z, qo„l va yurak ifodalari misolida)” nomli dissertatsiyasini 

ajratib ko„rsatish mumkin. Ushbu tadqiqotda oʻzbekcha “koʻz”, “qoʻl”, “yurak” soʻzlari 

boʻlgan iboralar tahlil qilingan. 

U.Rashidova ijodi o„zbek tilidagi odam frazeologiyasini o„rganishga yo„l ochdi. 

Xususan, U.Rashidova tashabbusi bilan o„zbek tilining lug„at tarkibidagi somatik so„z 

birikmalarining salmog„i ancha yuqori ekanligi ma‟lum bo„ldi. Jumladan, maqolada “ko„z” 

komponentli somatik iboralarning paradigmatik va sintagmatik xususiyatlari bayon qilinib, 

bunday so„z birikmalari eng qadimgi umumturkiy frazeologiyaga mansubligini 

ta‟kidlab, mavjud asarlarda bu iboraning olti ma‟noga ega ekanligi isbotlangan, masalan, 

tasdiq, tinchlantiruvchi, hazil, "hammasi joyida", "gapirmaslik" va “ma'qullash” kabi 

ma`nolarni anglatishini keltirib o`tgan. 

"Qo'l" so'zi ishtirokidagi iboralarning grammatik shakllanishi haqida fikr yuritar ekan, 

tadqiqotchi shunday deb ta'kidlagan: “qo`l” so'zi bilan bog'langan iboralarning aksariyati fe'l 

va sifatdosh komponentidan tashkil topgan birikmalar bo`lsa,  ot va ravishdoshdan tashkil 

topgan frazemalar ozchilikni tashkil qiladi. Masalan, "qo'l" (singan qo'l, yoqimli qo'l) so'zi 

lug'atlarda qariyb o'z aksini topmagan, deb aytadi. 

Jahon tilshunosligida somatik frazeologiyani o'rganish XX asrning ikkinchi yarmidan 

boshlangan. Ma‟lumki, somatik frazeologiyalar bir til doirasida  Vakk F., Bagautdinova 

G.A., Dibo A.V., Alekseyeva S.G., Veintraub R.M., Egorova T.I., Sedova N.A lar 

o`rgangan bo`lsa,  ikki til doirasida qiyoslab  (Chete T., Xarchenko L.I. va Shashkov 

Yu.A., Mugu R.Yu., Nikolina Ye.V., Arsenteva .Ye.F., Arkadev P.M., Kononova O.A., 

Gumerova N.J., Choy Yun Xi. Kabi tilshunoslar o`rgangan. 

O„zbek tilshunosligida somatik so„z birikmalarining shakllanishi va ularning 

funksional-semantikasini matndagi xususiyatlarni o„rganishda Ya.Pinxasov, 

Sh.Rahmatullayev, A.Xojiyev, B.Yo„ldoshev, A.Mamatov, A.Isayev, Sh.Abdullayev, 

Sh.Usmonova. kabi olimlar  o`z hissalarini qo`shganlar. B.Yo„ldoshevning fikricha, 

“somatik leksemalarning so„z yasashdagi vazifasi quyidagicha: bosh- 158 ta ibora; ko'z  

 144 ta ibora; qo'l - 92 ta ibora; og'iz - 89 ta ibora; yurak- 77 ta ibora; oyoq – 63 

iboralar; quloq - 52 ta ibora; til - 51 ta ibora; yuz-41 iboralar; yuz-32 iboralar; bo'yin-31 

iboralar; 

miya - 29 ta ibora; yurak - 28 ta ibora; tomoq -11 ta ibora; jigar -10 ta ibora va 

boshqalarni tashkil etadi”. 

A.Isayevning  “O„zbek tili somatik frazeologiyasi”nomli  dissertatsiyasi shu 

somatizmlarni yanada kengroq o`rganishga bag`ishlangan. Olim ushbu ishida somatik 

birliklarning diaxronik va sinxronik jihatdan  bo`lib, tahlil qilgan. 

Somatik frazeologizmlar qaysi predmetni anglatishiga ko`ra quyidagicha tasniflanadi: 

Somonimik - ya'ni inson tanasining organlari (qo'l, bo'yin) bilan ifodalanadi .Masalan: 

boshdan oyoq uchigacha (from head to toe); 

Osteonimik - ya'ni inson tanasining skelet qismlari  bilan ifodalangan frazeologizmlar, 

masalan, suyagi qotmagan (raw-boned); 

Angionik - ya'ni insonning qon aylanish tizimiga tegishli so'zlar bilan ifodalangan 

frazeologiya. leykemiya; 

Ispanonimik - ya'ni inson tanasining ichki organlariga tegishli frazeologik iboralar: 

chin dildan(sincerely); 

Sensonimik - inson tanasining his-tuyg'uni ifodalovchi  organlariga tegishli 

frazeologik iboralar: butun tanasi quloqqa aylanadi(the whole body, turns into an ear); 

O„zbek tilida somatik frazeologiyalar ko„plab muhim ma‟nolarga ega. Ular  inson 

xatti-harakati, his-tuyg'ulari va fikrlarning ifodasi uchun ham muhimdir. 

Xulosa 

Somatik frazeologik birliklarni tahlil qilish, ular asosan odamlarning axloqiy xulq-

atvori, ijtimoiy munosabatlari, jamiyatdagi faoliyati normalarini aks ettiradi, degan xulosaga 

kelishga imkon beradi. Umuman olganda, somatik frazeologik birlashmalarning shakllanishi 

va paydo bo„lishi har bir tilning milliy-madaniy tabiati bilan bog„liq. Binobarin, inson tanasi 

a‟zolarining nomlarini somatik frazeologik birliklarda ifodalovchi bu so„zlar ham har 

qanday til leksikasining eng qadimgi o„zagi hisoblanadi. 

